Sexual Exploitation of Children (Arabi Juba)

ISTIGALALIA SEX TA EYAL

Istigalal ta sex garima. Istigalal ta sex bi kun kan zol tani talabu sex mugabl ajat zey hdia, akil,
mal num, mukadarat,marisha ,aw gorus. Istigalal sex ta eyal bi kun kan zol kabir aw zol fi
makan ta masulia zey mudaris,qasis fi kanisha , aw gadi bi istigil nas shukareen wa dehifeen
(tahat umur 18 sena) amulu maw omon sex. Istigalal ta sex bi kun fi hala ta lamisu gesim ta
gena aw talabu min gena qali limisu gesim ta zol tani ashan sex.

Munu yawu bi istigilu sex tawu?

Aktar nas shukareen al bikun daya ta istigilu sex yawu bnat. Lakin awlad bardu bi istigilu umon.
Katir min umon ligu tab fi usra ta umon, edman (yani akulu aw sarobu ajat ma kwes katir) wa bi
qulu addiction, aw muzlumiin fi hala ma fi wahid masul le umon,aw ge dugu umon, aw ge numu
ma umon. Katir min umom kan ma indum bet le muda giseyar aw le muda tawil wa fi fatar de
yawu nas kubariin istigilu sex ta umon.

Umur kam al bi gabilu amulu sex?

Fi Canada, iyi zol fi umor 16 bi gadir rudu amulu sex. De umor zol bi kun gadir akhudu karar
kan izu amulu sex. Ata kan zol fi umor 16 sena wa gadir amulu sex, zol de lissa ma kabir. Fi
Manitoba, nas al umor ta umon 18, yawu bi qulu nas kubar. Zol umor tawo 16 mumkin qubal a
mulu sex ma zol kabir al ma fi makan ta mosulia aw daman. Dd ganun ashan zol fi makan ta
sulta aw daman amulu sex ma zol umor tawu agala min 18 sena. De mosulia ta nas kubariin
ashan yetaramu ganun de.

Sunu bi hasil kan wori gali inta ge istigil sex ta eyaal.?

Kan inta labisu le inta gerima ta amulu sex ma zol umor tawu agala min 16 sena inta bi ruwo fi
sigin le muda asarah senawat wa mumkin bi rejawu inta le makan inta ja minu. Isim taki wa ta
community taki be kum shen. Police bi kutu isim taki fi computer ta Child Abuse Registry al bi
kali nas kulu harf. Inta bi kun indu fadiya fi kul haya taki wa kaman inta bi ligo tab fi ligo sokol
wa saken..

Sunu yawa natiga ta sahha?

Gena al istigilu sex tawu mumkin bi kum wzawu le uwo mard ta STls aw HIV. Kan inta amulu
sex le uwo bdun condom,mumkin gena de bi wudi le inta mard aw inta bi wudi le gena de STls
kaman. Kan inta indu aw kan inta wudi STl le zol, zol de mumkin bi ligo HIV. HIV bi subab Aids
al elag tawu ma fi. Kaninta indu HIV, inta ma bi kum harf ashan alamat tawu ma ge benu.
Ashan alamat tawu ma ge benu, inta mumkin bi wza mard de le sharik taki, rajil taki aw mara
taki kaman le eyal taki fi mustakbl



Inta amulu sunu kan inta fakr qali zol tani ge istigil sex ta gena

lye zol kabir indu mosulia ta salama ta eyaal min istiglal ta sex. Kan inta harf qali gena ge itigilu
aw ge amulu muamala batal, lazim inta wori le Police , aw le munazina al ge nadi Child and
Family Services, aw le gesim ta STl fi ayada ta sahhi. Mumkin inta ma bi wori ism taki aw
malumat taki wa malumat inta bi wodi bi kun siri. Kan inta ma mutakit kef inta bi wudi
malumat de, wonusu ma mustashar taki wa atalub musaada fi nahiya de

Arakat del dd ganun. Lazim inta wori le Police kan:
e inta ayinu fi sika zol kabir ge tesu zol agala min 18 sena be klam ta sex.
Kan inta harf fi zol ge biu eyal le sex
ligo sura ta gena fi internet (child pornography)
klamu ma gena fi internet klam ta sex
inta liga fi website qali gena safir ashan klam ta istiglal ta sex
inta harf fi mantaka inta sakin fogo bet eyal ge istigilu sex ta umon
inta harf gali gena ge istigilu fi bet ta umom ,aw fi madaras, aw fi makan tani

Mumkin inta bi balaku ajat batal del be internet fi www. cybertip.ca, aw dugu telephone le
police ta Winnipeg fi 986-3464, aw e-mail wps_vice@winnipeg.ca. Le malunat ziyada fi nahiya
de, zur www.stopsexwithkids.ca.



